Қарағанды облысының "Мекенжай тiркелiмi" ақпараттық жүйесiнде тiркеу тәртiбi және Мекенжай құрылымы туралы Қағиданы бекiту туралы

Қарағанды облысының әкiмдiгiнiң 2007 жылғы 30 мамырдағы N 12/15 қаулысы. Қарағанды облысының Әдiлет департаментiнде 2007 жылғы 12 шiлдеде N 1833 тiркелдi

"Орталық Қазақстан", 2007 жыл 28 тамыз, N 139 (20313)



    "Қазақстан Республикасындағы жергiлiктi мемлекеттiк басқару туралы" Қазақстан Республикасының 2001 жылғы 23 қаңтардағы Заңының 27-бабындағы 1-тармағының 21-4) тармақшасына сәйкес "Қазақстан Республикасының "Ақпараттандыру туралы" және "Қазақстан Республикасының кейбiр заңнамалық актiлерiне ақпараттандыру мәселелерi бойынша толықтырулар енгiзу туралы" 2007 жылғы 11 қаңтардағы заңдарын iске асыру жөнiндегi шаралар туралы", Қазақстан Республикасының Премьер-Министрiнiң 2007 жылғы 13 сәуiрдегi N 90-ө өкiмiн жүзеге асыру мақсатында Қарағанды облысының әкiмдiгi ҚАУЛЫ ЕТЕДI: 

    1. Қарағанды облысының "Мекенжай тiркелiмi" ақпараттық жүйесiнде тiркеу тәртiбi және мекенжай құрылымы туралы Қағида бекiтiлсiн. 

    2. Осы қаулының орындалуын бақылау Қарағанды облысы әкiмiнiң бiрiншi орынбасары Б.С. Камалиевке жүктелсiн. 

    3. Осы қаулы алғашқы ресми жарияланған күнiнен бастап қолданысқа енгiзiледi. 

    Қарағанды облысының әкiмi                   Н. Нығматулин 
    "КЕЛIСIЛДI" 

  Қазақстан Республикасы ақпараттандыру 
    және байланыс агенттiгiнiң төрағасы 
    _______________________Есекеев К.Б. 
    2007 жылғы 30 мамыр 

Қарағанды облысы әкiмдiгiнiң 
2007 жылғы 30 мамыр N 12/15 
қаулысымен бекiтiлген 

Қарағанды облысының Мекенжай тiркелiмiнде тiркеу тәртiбi және мекенжай құрылымы туралы 
Қағида 
1. Жалпы ережелер 
    1. Қарағанды облысының Мекенжай тiркелiмiнде тiркеу тәртiбi және мекенжай құрылымы туралы осы қағида (бұдан әрi - Қағида) Қазақстан Республикасының 2001 жылғы 23 қаңтардағы Қазақстан Республикасындағы жергiлiктi мемлекеттiк басқару туралы Заңының талаптарына сәйкес және облыстық мәслихаттың 2005 жылғы 27 желтоқсандағы "Қарағанды облысында "электрондық әкiмдiк" қалыптастырудың 2006-2010 жылдарға арналған Бағдарламасын бекiту туралы" N 266 шешiмiн жүзеге асыру мақсатында әзiрлендi және облыс аумағында Қарағанды облысының Мекенжай тiркелiмiнiң мекенжай құрылымын және құрамын тiркеудiң бiрыңғай қағидасы (бұдан әрi - Мекенжай тiркелiмi) мен оны енгiзудiң тәртiбiн белгiлейдi. 

    2. Осы Қағиданың қызметi Қарағанды облысындағы барлық меншiк нысандарының жылжымайтын мүлiк объектiлерi туралы мекенжай ақпараттың барлық түрлерiне таралады. 

    3. Жылжымайтын мүлiктiң әрбiр объектiсiне Қарағанды облысы аумағында бiрегей мекенжай атауы берiледi. Жылжымайтын мүлiктiң заңды мекенжайы (бұдан әрi - мекенжайы) мекенжай беру немесе өзгерту процедуралары жүргiзiлгеннен кейiн Мекенжай тiркелiмiнде тiркелген мекенжай болып табылады. 

    4. Мекенжай тiркелiмiнде Қарағанды облысында жекеменшiк объектiлерiнiң мекенжайлары туралы деректерiнiң "электронды үкiметтiң" бiрыңғай сәулет, мемлекеттiк ақпараттық ресурстары және ресми қайнар көзiнiң құрамдық бөлiгi болып табылады. 

    5. Мекенжай тiркелiмiнде құру және мекенжайлар берудiң бiрыңғай тәртiбiн енгiзудiң негiзгi мақсаттары: 

    жылжымайтын мүлiктi пайдаланудың әр кезеңiнде қайтадан салынған, жаңартылған және пайдаланымға берiлген объектiлердiң мекенжайларының бiр ортаға бағынған есебiн қамтамасыз ету; 

    Мекенжай тiркелiмiнде тiркелген жылжымайтын мүлiк объектiсi мекенжайының орналасу орнына сәйкестiгiн қамтамасыз ету; 

    объектiлердiң мекенжайлары туралы мәлiметтермен ақпараттық қамтамасыз ету үшiн негiз құру болып табылады. 

    6. Қарағанды облысының қалалары мен аудандардың жергiлiктi атқарушы органдары жылжымайтын мүлiк объектiлерiне мекенжайлар беру және Мекенжай тiркелiмiнде оларды тiркеудi, елдi мекендердiң кезекшi мекенжайлық жоспарларын жүргiзудi, елдi мекенде мекенжайлар туралы ақпараттар берудi жүзеге асырады. 

2. Осы Қағидаларда қолданылатын негiзгi түсiнiктер 
    7. Осы Қағидада мынадай негiзгi түсiнiктер пайдаланылады: 

    1) мекенжай - Қарағанды облысының белгiленген шекарасы шегiнде объектiнiң (жер учаскесiнiң, ғимараттың, имараттың) орналасу орнының (орналасқан жерi) жинақталған деректемелерiнiң белгiленген құрылымдық сипаттамасы; 

    2) мекенжай тiркелiмiнде - мекенжайлар және мекенжайлар элементтерiнiң, сондай-ақ олардың есеп жүйелерi жазуының жиынтығы; 

    3) мекенжайларды жою - Мекенжай тiркелiмiнен жылжымайтын мүлiк объектiлерiнiң мекенжайы туралы жазуды шығару; 

    4) жылжымайтын мүлiктiң туынды объектiсi - азаматтық құқықтың дербес объектiсi (пәтер, тұрғын және тұрғын емес орын-жай, соның iшiнде салынған және жалғай салынған) болып табылатын жылжымайтын мүлiктiң бастапқы объектiсiнiң кеңiстiк бөлiгi; 

    5) геоним - көшелер, алаңдар, сызықтар, саяжолдар, желекжолдар, жолдар, жағалаулар, қысқа көшелер, даңғылдар, өту жолдар және тағы басқа атаулар үшiн, яғни аталған қала құрылысы объектiлерi жөнiндегi жалпылама түсiнiк; 

    6) жер учаскесi - белгiленген Жер Кодексi тәртiбiмен жер қатынастары субъектiлерiне бекiтiлген тұйық шекараларда бөлiнген жер бөлiгi; 

    7) ғимарат - функционалдық мақсатына қарай адамдардың тұруына немесе iшiнде болуына, өндiрiстiк үдерiстi орнатуға, сондай-ақ материалдық құндылықтарды және тағы басқаларын орналастыруға және сақтауға пайдаланылатын көтергiш және қоршау құрылымдарынан тұратын, мiндеттi түрде жерге орныққан тұйықталған көлемдi құрайтын, жасанды құрылыс. Ғимараттың жер асты бөлiгi болуы мүмкiн; 

    8) "Мекенжай тiркелiмiнде" ақпараттық жүйесi - Қарағанды облысы аумағында жылжымайтын мүлiктiң тiркелген объектiлерiнiң орналасқан жерi туралы ақпаратпен, әкiмшiлiк-аумақтық бiрлiктер туралы ақпаратпен мемлекеттiк басқару органдарын қамтамасыз етуге арналған автоматтандырылған ақпаратты жүйе; 

    9) кадастрлық нөмiр - белгiленген заңнама бойынша үдерiске сәйкес берiлетiн және жер учаскесi бiртұтас болып тұрған кезде ғана сақталатын Қазақстан Республикасы аумағында қайталанбайтын жер учаскесiнiң жеке коды; 

    10) объектiнiң реттiк нөмiрi - объектiнiң мекенжай құрылымының элементi: атауы (көше, шағын аудан және басқалар) бар объектiлерге берiлетiн әрiптер және (немесе) бөлшектер қосылу мүмкiндiгiмен бiрiздiлiк цифрдан тұратын объектiнiң жай нөмiрi; 

    11) жылжымайтын мүлiк объектiлерi - жермен тығыз байланысты жер учаскелерi, ғимараттар, имараттар және басқа мүлiктер, яғни оларды тағайындаудың мүмкiн емес мөлшерсiз залалы болатын ауыстырушылық объектiлер; 

    12) жылжымайтын мүлiктiң бастапқы объектiсi - жер учаскесi, ғимарат, имарат; 

    13) мекенжай тiркелiмiнде - жылжымайтын мүлiк объектiсiнiң мекен-жайын белгiлейтiн құжаттардан мәлiметтер құрайтын жылжымайтын мүлiк объектiсiнiң мекен-жайы және мекен-жай элементi туралы жазуды Мекенжай тiркелiмге енгiзу, сондай-ақ "Мекенжай тiркелiмiнде" ақпаратты жүйеге енгiзу жөнiндегi әрекеттер жиынтығы; 

    14) өңiр - бұл Қазақстан Республикасы әкiмшiлiк-аумақтық құрылысына сәйкес құрылатын және басқарылатын бiрнеше елдi мекендердi енгiзетiн республика аумағының бөлiгi; 

    15) имарат - табиғи және жасанды кеңiстiк шекаралары бар және өндiрiстiк үдерiстердi орындауға, сондай-ақ материалдық құндылықтарды орналастыруға және сақтауға, немесе адамдарды, жүктердi уақытша орналастыруға (орын ауыстыруға), сондай-ақ жабдықтарды немесе коммуникацияларды орналастыруға (төсеуге, жүргiзуге) арналған жасанды ауқымды, тегiстiктi немесе сызықты (жер үстi, су бетi және (немесе) жер асты, су асты) объект. Имарат, сондай-ақ құрылыс көркемдiк-эстетикалық, әшекейлi-қолданбалы не болмаса мемориалды мақсатта болуы мүмкiн; 

    16) мекенжай элементi - аумақта жылжымайтын мүлiк объектiсiнiң орналасу жерiн сипаттайтын реквизит. 

3. Мекенжай тiркелiмiнiң енгiзудiң қағидасы 
    8. Мекенжай тiркелiмiнде Қарағанды облысының барлық аумағында жылжымайтын мүлiк объектiсiнiң мекенжайлары және мекенжайлар элементтерi туралы мәлiметтердi құрайтын жазулар жиынтығы болып табылды. 

    9. Әрбiр мекенжай объектiсiнде Қарағанды облысының барлық аумағында мекенжай объектiсiнiң орналасқан жерi туралы мәлiметтердi құрайтын және уақытында өзгертiлмеген жазулар жүйесiнiң бiрегей нөмiрi болады. 

    10. Мекенжай тiркелiмiн жүргiзу келесi процедуралардың бiртұтас жүйесiн құрайды: 

    мекенжай немесе мекенжай элементтерiн тiркеу; 

    мекенжайлар, мекенжай атауын қайта беру элементтерi сияқты өзгерiстердi тiркеу; 

    мекенжайлар немесе мекенжайлар элементтерiн жоюды тiркеу; 

    ақпараттарды сақтау; 

    Мекенжай тiркелiмiнен ақпаратты беру. 

    11. Жылжымайтын мүлiк объектiсiнiң мекенжайлары және олардың өзгеруi жергiлiктi уәкiлеттi және атқарушы органдардың шешiмдерi негiзiнде Мекенжай тiркелiмiнде тiркеледi. 

    12. Мекенжай тiркелiмiнiң мiндеттi реквизиттерiнiң тiзiмдемесi келесi ақпараттарды: 

    жылжымайтын мүлiк объектiсiнiң мекенжай мәртебесiн, тiркеу нөмiрiн және есептiк нөмiрiн; 

    осы Қағидалардың 4 бөлiмiнiң 14 тармағына сәйкес белгiленген құрылымның мекенжайын; 

    жылжымайтын мүлiк объектiсiнiң түрлерiн және оның функционалдық тағайындалуын; 

    мекенжайды (құжат түрi, оның нөмiрi, мерзiмi) тiркеудiң негiзi туралы мәлiметтердi құрайды. 

    13. Мекенжай тiркелiмiнiң жазуы "Мекенжай тiркелiмiнде" ақпараттық жүйесiнде электронды түрде жүргiзiледi, қажеттiлiгiне қарай ақпаратты қағазда шығарумен Мекенжай тiркелiмiнiң мұрағаты мекенжайды анықтауда немесе атау беруде басталған, деректердiң және iстердiң электронды базасының қосалқы көшiрмелерi түрлерiнде жүргiзiледi. 

4. Мекенжайлар түрлерi және жылжымайтын мүлiк объектiсiне мекенжай берудiң жалпы тәртiбi 
    14. Жылжымайтын мүлiк объектiлерiне (мекенжай мәртебесiне) берiлген мекенжайлардың алдын ала және тұрақты түрлерi бар. 

    15. Алдын ала мекенжай: 

    пайдалануға қабылданбаған салынып жатқан (қайта жаңартылған) ғимараттарға, имараттарға (күрделi құрылыс объектiлерiне) және олар орналасқан жер учаскесiне; 

    мемлекеттiк қажеттiлiктер үшiн кейiнге сақталған немесе құрылыс салу үшiн берiлген құрылыс салынбаған жер учаскелерiне; 

    босатуға жататын стационарлық емес (мобилдi) имараттарға және жер учаскелерiне, сондай-ақ осындай учаскелерде орналасқан барлық имараттарға; 

    белгiленген тәртiппен жылжымайтын мүлiк объектiсiне жекеменшiк құқығын ресiмдегенге дейiн жылжымайтын мүлiк объектiлерiне берiледi. 

    16. Тұрақты мекенжай: 

    олар орналасқан, босатуға жатпайтын, ғимараттарға, имараттарға және жер учаскелерiне; 

    белгiленген заңнамалық тәртiппен оларға меншiк құқығын ресiмдегеннен кейiн жылжымайтын мүлiк объектiлерiне берiледi. 

5. Жылжымайтын мүлiк объектiлерiне мекенжай беру 
    17. Жылжымайтын мүлiк объектiлерiне мекенжай беру тәртiбi облыстың жергiлiктi атқарушы органдар бекiткен жер учаскелерiне, ғимараттарға және имараттарға реттiк нөмiр беру, талаптарды белгiлеу, елдi мекеннiң құрамдас бөлiктерiне атау беру Ережелерiне негiзделген. 

    18. Мекенжай тiркелiмiнде жылжымайтын мүлiк объектiсiне алдын ала мекенжай беру жағдайында алдын ала" мәртебесiмен жылжымайтын мүлiк объектiсiне мекенжай беру туралы жазу жүргiзiледi. 

    19. Мекенжай тiркелiмiнде жылжымайтын мүлiк объектiсiне тұрақты мекенжай беру жағдайында тұрақты" мәртебесiмен жылжымайтын мүлiк объектiсiне мекенжай беру туралы жазу жүргiзiледi. 

    20. Жылжымайтын мүлiк объектiсiн мекенжайда пайдаланымға енгiзiлген және алдын ала мекенжай берудiң бұрын өткен процедурасы, егер мекенжай алдын аладан тұрақтыға өзгертiлмей қалса, Мекенжай тiркелiмiнде мекенжай мәртебесi жүргiзiледi немесе алдын ала мекенжайды жоюмен жаңа мекенжай берiледi. 

6. Елдi мекендердiң жылжымайтын мүлiк объектiлерiнiң, геонимдерi және мекенжайларының атауларын жою 
    21. Облыстың жергiлiктi уәкiлеттi және атқарушы органдарының бiрлескен шешiмiнiң негiзiнде елдi мекендер және геонимдер атауларын жою келесi жағдайларда: 

    кент, ауыл (село), селолық округ өзгергенде және ыдырағанда; 

    елдi мекендi және геонимдi қайта атау кезiнде жүргiзiледi. 

    22. Жылжымайтын мүлiк объектiлерiнiң мекенжайларын жою келесi жағдайларда: 

    аудандық (қалалық) атқарушы органдардың деректерi негiзiнде ғимараттарды, имараттарды, құрылыстарды құлатқанда (бұзғанда); 

    жаңа кадастрлық немесе есептiк нөмiрмен бiрыңғай жер учаскесiне жылжымайтын мүлiктiң екi және аралас объектiлерiн бiрлестiру және (немесе) объектiнi дербес бөлiкке бөлгенде жылжымайтын мүлiктiң жаңа объектiсiн құрғанда; 

    құрылыс аумағын реттеумен байланысты жылжымайтын мүлiк объектiсiнiң нөмiрленуi өзгергенде жүргiзiледi. 

    23. Жылжымайтын мүлiк объектiсiнiң мекенжайын жою кезiнде Мекенжай тiркелiмiнде мекенжайды тiркеу туралы жазу, нақты жағдайда негiзi және ауысу мерзiмi көрсетiле отырылып, "жойылды" жағдайымен белгiленедi. 

    24. Мекенжай тiркелiмiнен геонимдер және мекенжайлар атауларын шығару жылжымайтын мүлiктiң жаңа объектiлерiне мекенжай беру және жаңа геонимдердi атауда қайта қолданыла алады. 

7. Жылжымайтын мүлiк объектiлерiнiң мекен-жайын өзгерту (мекенжайларды өзгерту) 
    25. Жылжымайтын мүлiк объектiлерiнiң мекенжайын өзгерту себептерi: 

    облыстың жергiлiктi уәкiлеттi және атқарушы органдарының бiрлескен шешiмiнiң негiзiнде елдi мекендердi немесе геонимдердi қайта атау; 

    жылжымайтын мүлiк объектiлерiн дербес бөлiктерге бөлу; 

    жылжымайтын мүлiктiң екi және аралас объектiлерiн бiрлестiруде жылжымайтын мүлiктiң жаңа объектiсiн құру; 

    салынған аумақты реттеу; 

    Қарағанды облысы аумағында нақты орналасқан жылжымайтын мүлiк объектiсiнiң мекенжайына және көршi объектiлерге берiлген мекенжайларға сәйкес емес құжаттарын сараптау нәтижесiнде анықтау. 

    26. Жылжымайтын мүлiк объектiлерiнiң мекенжайларын өзгерту Мекенжай тiркелiмiнде тiркеледi, 

    сонымен қатар: 

    жылжымайтын мүлiк объектiсiнiң ескi мекенжайын жою; 

    жылжымайтын мүлiк объектiсiне жаңа мекенжай беру жүргiзiледi. 

8. Мекенжай тiркелiмiнде мекенжайлар беруде және оларды тiркеуде атқарушы органдардың қызметi 
    27. Қарағанды облысының қалалары мен аудандарының атқарушы органдары: 

    тiлдердi дамыту бөлiмдерi жергiлiктi атқарушы органдармен бекiтiлген, Қарағанды облысы аумағындағы елдi мекеннiң құрамдас бөлiктерiне атау беру және қайта атау, жер учаскелерiне, ғимараттар мен имараттарға реттiк нөмiрлер беру талаптарын белгiлеу Ережелер негiзiнде Мекенжай тiркелiмiнде геонимдер атауын және қайта атауын тiркеудi жүргiзедi; 

    сәулет бөлiмдерi өңiр iшiндегi жер телiмдерi, ғимараттар және имараттардың реттiк нөмiрлерiн тiркеудi жүргiзедi және өз өңiрiнде Мекенжай тiркелiмiнде мекенжай деректердiң толықтығын, нақтылығын қамтамасыз етедi. 

